
 ᐅᖃᐅᓯᒃᓴᓂᒃᑕᐅᓯᒪᔪᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  

ᒪᑐᒧᖓ: 

ᖃᐅᔨᑎᑦᑎᒋᐊᕈᑕᐅᓂᕐᒧᑦ:     ᐃᓱᒪᓕᐅᕈᑕᐅᔭᕆᐊᖃᕐᓂᕐᒧᑦ:  X 

ᐅᒪᔪᓕᕆᔨᕐᔪᐊᒃᑯᑦ ᓴᓂᕐᕙᖅᑕᐅᔪᒃᓴᓂᒃ ᐊᐃᑦᑐᓯᐊᒃᓴᖏᓐᓂᒃ ᐊᒥᐊᑯᓂᒃ 
ᐃᓱᒪᓕᐅᕈᑎᒃᓴᖏᑦ ᑕᒪᒃᑯᓂᖓ ᓇᑖᕐᓇᓕᕆᓂᕐᒥᒃ (ᖃᓕᕋᓕᖕᓂᒃ) ᑕᐅᕙᖓᑦ ᑲᖏᖅᑐᐊᓂᒃ ᐊᐅᓚᑦᓯᕕᐅᕙᓐᓂᖓᓂ ᐃᒪᕐᓂ 

ᐱᔾᔪᑕᐅᓂᖓ 

ᐅᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᖅᑐᑦ ᓴᓂᕐᕙᐃᓂᕐᒥᒃ ᐊᒥᐊᑯᖏᓐᓂᒃ ᓇᑕᕐᓇᐃᑦ ᑕᐃᔭᐅᕙᒻᒥᔪᑦ ᖃᓕᕋᓕᑦ) ᐸᕐᓂᑐᕐᒥ 
ᖃᖏᖅᑐᐊᓂᒃ ᐃᒪᕐᓂᒃ ᐊᐅᓚᑦᑎᕕᐅᓂᖓᓂ. 

ᖃᓄᖅ ᐱᒋᐊᖓᓚᐅᕐᒪᖓᑕ 

ᒪᓕᒐᖃᖅᑐᖅ ᑕᐃᑲᓂ ᓈᓴᐅᑎᓕᖕᒥ 5.6.19 ᒪᓕᒐᖅᑎᒍᑦ ᐱᔭᕆᐊᖃᖅᑎᑦᑎᔪᓂᒃ ᐅᒪᔪᓕᕆᔨᕐᔪᐊᒃᑯᑦ 
ᐊᑐᕈᓂᖅᑎᑦᑎᔭᕆᐊᖃᕐᓂᖏᓐᓂᒃ ᑕᐃᒃᑯᓂᖓ ᐃᓄᖕᓄᑦ ᐃᓄᔾᔪᑎᒃᓴᓂᒃ ᐱᔭᐅᖃᑕᕈᓐᓇᕐᓂᖏᓐᓂᒃ ᐊᕿᐅᒪᓕᑐᐊᕈᑎᒃ 
ᑕᐃᒃᑯᐊ ᑕᒪᐃᓐᓂᒃ ᑲᑎᓪᓗᒋᑦ ᐊᖑᓇᓱᒃᑕᐅᔪᓐᓇᖅᑎᑕᐅᓂᐊᓕᖅᑐᑦ ᐊᒥᓱᓂᖏᓐᓂᒃ (ᐅᖁᒪᐃᓐᓂᓕᖕᓂᒃ), ᐊᔾᔨᒋᖏᓂᖏᓐᓄᑦ 
ᐅᕗᓇ ᐊᒥᐊᑯᖏᓐᓂᒃ ᐊᒻᒪᓗ ᒪᓕᒐᖏᓐᓂ ᓇᓴᐅᑎᓕᖕᒥ 5.6.31−ᒥ ᒪᓕᒐᐃᑦ ᓇᓗᓇᐃᔭᐃᓯᒪᖕᒪᑕ ᐅᒪᔪᓕᕆᔨᕐᔪᐊᒃᑯᑦ 
ᑐᑭᓕᐅᕈᓐᓇᕐᓂᖏᓐᓂᒃ ᖃᓄᖅ ᐊᒥᐊᒃᑯᒋᔭᐅᓂᐊᓕᖅᑐᑦ ᐊᐃᑦᑐᓯᐊᒃᓴᖏᓐᓂᒃ ᓴᓂᕐᕙᖅᑕᐅᓂᐊᓕᕐᒪᖓᑕ.  

ᑕᒪᓂ ᕕᕗᐊᕆ 2, 2005, ᐅᒪᔪᓕᕆᔨᕐᔪᐊᒃᑯᑦ ᐊᕿᓚᐅᖅᓯᒪᔪᑦ ᑕᒪᐃᓐᓂᒃ ᑲᑎᓪᓗᒋᑦ ᐱᔭᐅᖃᑕᕈᓐᓇᕐᓂᐊᖅᑐᓂᒃ 
ᐅᖁᒪᐃᓐᓂᓕᖕᓂᒃ ᓇᑖᕐᓇᐃᑦ ᑕᐅᕙᖓᑦ ᐸᓐᓂᑐᑉ ᓯᓚᑕᓂ ᑲᖏᖅᑐᐊᓂᒃ ᐊᐅᓚᑦᑎᕕᐅᕙᖕᓂᕐᒥ. ᑕᐃᒪᑦᓴᐃᓐᓇᖅ 
ᐃᓱᒪᓕᐅᕈᑕᐅᓚᐅᕐᓂᖏᓐᓂ, ᑲᑎᒪᔨᑦ ᓇᓚᐅᑕᓚᐅᖅᑐᑦ ᓄᓇᓕᖕᒥᐅᑦ ᐸᓐᓂᑐᕐᒥ ᐃᓄᔾᔪᑎᒃᓴᖏᓐᓂᒃ 
ᐱᔪᓐᓇᕆᐊᖃᓚᐅᕐᓂᖏᓐᓂᒃ ᐅᖁᒪᐃᓐᓂᓕᖕᓂᒃ ᑕᒪᓂ 4.4 ᑕᓐᓯᓂᒃ ᑕᐅᕙᖓᑦ ᕿᓚᓗᒐᖅᓯᐅᕐᕕᐅᕙᓐᓂᖓᓂᒃ, 
ᒪᓕᒃᑕᐅᓪᓗᑎᒃ ᒪᓕᒐᐃᑦ ᐃᓗᓕᖏᑦ 5.6.21(a) ᑐᖓᕕᐅᓪᓗᑎᒃ ᖃᐅᔨᒪᔾᔪᑎᒃᓴᓂᒃᑕᐅᓯᒪᓂᖏᑦ ᑕᐃᑲᖓᓚᐅᖅᑐᑦ 
ᐊᑐᖅᑕᐅᓗᑎᒃ ᓄᓇᕗᒻᒥ ᐅᒪᔪᖅᑕᐅᖃᕈᓐᓇᖅᑐᓂᒃ ᑐᑭᓯᓂᐊᕈᑕᐅᓚᐅᖅᓯᒪᔪᓂᒃ. ᑕᐃᓐᓇ ᒥᓂᔅᑕᖓᑦ ᐃᒪᕐᒥᐅᑕᓕᕆᔨᒃᓂᒃ 
ᐊᖏᕈᑎᖃᓚᐅᖅᓯᒪᔪᑦ ᑲᑎᒪᔨᑦ ᐃᓱᒪᓕᐅᕈᑎᒋᓚᐅᖅᑕᖏᓐᓂᒃ ᑕᒪᓂ ᐄᐳ 6, 2005−ᖑᓚᐅᖅᑐᖅ. 

ᐃᓱᒪᓕᐅᕈᑎᒋᔭᒥᓂᒃ ᑎᑎᖃᖏᓐᓂ ᒥᓂᔅᑕᖓᓄ ᑕᒪᐃᓐᓂᒃ ᑲᑎᓪᓗᒋᑦ ᐱᓴᓱᒡᕕᐅᔪᓐᓇᕐᓂᖏᓐᓂᒃ ᐊᒻᒪᓗ ᑕᐃᒃᑯᓂᖓ 
ᐃᓄᖕᓄᑦ ᐃᓄᔾᔪᑎᒃᓴᐃᑦ ᐱᔭᐅᔪᓐᓇᕆᐊᖃᕐᓂᖏᓐᓂᒃ ᐃᓱᒪᓕᐅᕈᑕᐅᓚᐅᖅᑐᓂ, ᑲᑎᒪᔨᑦ ᐅᖃᓚᐅᖅᑐᖅᑦ ᑕᒃᑯᓄᖓ 
ᐅᒪᔪᓕᕆᔨᕐᔪᐊᒃᑯᓐᓄᑦ−ᒥᓂᔅᑕᖓᓄᓪᓗ ᐃᓱᒪᓕᐅᕈᑕᐅᓂᖏᑦ ᑭᖑᓪᓕᐅᓗᕈᑎᒃ, ᓴᓂᕐᕙᖅᑕᐅᔪᓐᓇᖅᓯᓂᐊᕐᒪᑕ 
ᐊᒥᐊᒃᑯᒋᔭᐅᓂᖏᑦ ᐱᔭᒃᓴᓂᒃ. ᐅᓪᓗᒥᒧᑦ ᑎᑭᓪᓗᒍ ᓱᓕ, ᑲᑎᒪᔨᑦ ᓴᓂᕐᕙᐃᓯᒪᖏᒻᒪᑕ ᐊᒥᐊᒃᑯᒋᔭᐅᔪᓂᒃ ᐱᔭᒃᓴᓂᒃ ᑕᒪᓐᓇᓗ 
ᓱᓕ ᐅᑕᕿᔭᐅᖏᓐᓇᖅᓱᑎᒃ ᖃᓄᐃᓕᐅᕈᑕᐅᓚᖓᓕᕐᓂᖓ. 

ᐃᓱᒪᓗᑕᐅᓂᖓ 

ᐸᓐᓂᑐᕐᒥ ᐅᒪᔪᕐᓂᐊᖅᑎᑦ ᑲᑐᔾᔨᖃᑎᒌᖏᑦ ᑐᒃᓯᕋᖅᓯᒪᓕᖅᑐᑦ ᐊᖏᓕᒋᐊᖅᑕᐅᖁᔨᓂᖅ ᑕᒪᐃᓐᓂᒃ ᑲᑎᓪᓗᒋᑦ 
ᐱᓇᓱᒡᕕᐅᖃᑕᕈᓐᓇᕐᓂᖏᑦ ᐅᒪᔪᓕᕆᔨᕐᔪᐊᒃᑯᓄᑦ ᓄᖃᖓᑎᑕᐅᑲᐃᓇᓕᓚᐅᕐᓂᖏᓐᓂᒃ ᐊᒥᓱᕈᕆᐊᖅᑕᐅᔪᓐᓇᖁᓪᓗᒋᑦ 
ᑕᐃᒃᑯᐊ ᑕᒪᖏᓐᓂᒃ ᑲᑎᓪᓗᒋᑦ ᐱᔭᐅᓇᓱᒍᓐᓇᕐᓂᖏᑦ ᓇᑖᕐᓇᐃᑦ ᑲᖏᖅᑐᐊᓂᒃ ᐃᒪᕐᓂᒃ ᐊᐅᓚᑦᑎᕕᐅᓂᖏᓐᓂᒃ 
ᑕᒪᓂᓐᓂᖏᓐᓂᒃ 500 ᑕᓐᓯᓂᒃ ᐅᖁᒪᐃᓐᓂᓕᖕᓂᒃ ᐅᕗᖓᖅᑕᐅᓗᑎᒃ ᐊᖏᒡᓕᒋᐊᖅᑕᐅᓂᖅ 510 ᑕᓐᓯᓄᑦ 
ᐅᖁᒪᐃᓐᓂᓕᖕᒥᒃ.   

ᒪᓕᒐᐃᑦ ᐃᓗᓕᖏᑦ 5.6.31 ᓄᓇᕗᒻᒥ ᓄᓇᑕᕈᑎᓂᑦᑐᑦ ᑎᓕᓯᓯᒪᒋᕗᑦ ᐊᑯᓐᓂᖏᓐᓂᕆᒃᑐᓂᒃ ᑕᐃᒃᑯᓂᖓ ᑕᒪᐃᓐᓂᒃ 
ᑲᑎᓪᓗᒋᑦ ᐱᓇᓱᒃᑕᐅᖃᑕᕈᓐᓇᕐᓂᖏᓐᓂᒃ ᐊᒻᒪᓗ ᑕᒪᐃᓐᓂᒃ ᐃᓄᐃᑦ ᐃᓄᔾᔪᑎᒃᓴᖏᓐᓂᑦ ᐱᖃᑕᕆᐊᖃᖅᑕᖏᓐᓂᒃ, 
ᑕᐃᒪᐃᓕᖓᓗᑎᒃ ᓯᕗᓪᓕᐅᔾᔭᐅᑎᑕᐅᓯᒪᓂᖏᑦ:   

a) ᐊᓯᖏᑦ ᐃᓄᐃᑦ ᓂᕿᒃᓴᓂᒃᑕᐅᔪᓐᓇᖁᓪᓗᒋᑦ ᐊᓯᒥᓄᑦ, ᒪᓕᒡᓗᒋᑦ ᒪᓕᒐᐃᑦ ᐃᓗᓕᖏᑦ 5.6.32 ᒥᒃ 5.6.37−ᒧᑦ 
ᑕᐃᒪᐃᓕᖓᖕᒪᑕ; 

b) ᑲᔪᓯᖁᓪᓗᒋᑦ ᓂᐅᕕᕈᓐᓇᓱᑦ ᐊᖑᓇᓱᒋᐊᕈᔾᔭᐅᓂᖏᓐᓄᑦ ᐊᓯᖏᓂᓗᓐᓂᑦ ᑭᓇᐅᔭᐅᓕᕈᑕᐅᔪᓐᓇᖅᑐᓂᒃ 
ᐅᖃᐅᓯᐅᒪᔪᓪᓗᑎᒃ ᑕᐃᑲᓂ ᒪᓕᒐᐃᑦ ᐃᓗᓕᖏᑦ 5.6.38 ᒥ; 

c) ᐱᕕᒃᓴᖃᕆᐊᖃᕐᓂᖏᓐᓄᑦ ᑭᓇᐅᔭᓕᐅᕈᑎᒃᓴᖃᕈᓐᓇᕐᓂᖅ ᐱᒋᐊᖅᑎᑕᐅᓯᒪᔪᓐᓇᖅᑐᓂᒃ ᐅᒪᔪᖅᓯᕐᓂᐊᖅᑎᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐊᕕᒃᑐᖅᓯᒪᓂᖏᓐᓂ ᐊᖑᓇᓱᒃᑎᓕᒪᖏᓐᓄᑦ ᐅᒪᔪᕐᓂᐊᕐᓂᕐᒧᑦ ᑎᒥᖁᑎᖏᔭᖏᓐᓂᒃ. 

ᑐᒃᓯᕋᑕᐅᓚᐅᖅᑐᑦ ᖃᐃᑕᐅᓚᐅᕐᒪᑕ ᑕᐃᑲᖓ ᐸᓐᓂᑐᕐᒥ ᐅᒪᔪᕐᓂᐊᖅᑎᑦ ᑲᑐᔾᔨᖃᑎᒌᖏᓐᓂᒃ ᐅᓂᒃᑲᖅᓯᒪᓗᑎᒃ ᑲᑎᒪᔨᑦᑎᓐᓂᒃ 
ᐱᔭᕆᖁᔨᓪᓗᑎᒃ ᑲᒪᒋᔭᕆᐊᖃᖅᑕᖏᓐᓂᒃ ᐊᒻᒪᓗ  ᐊᐃᑦᑐᓯᐊᒃᓴᖏᓐᓂᒃ ᓴᓂᕐᕙᖅᑕᐅᔪᒃᓴᓂᒃ ᓇᓗᓇᐃᔭᐃᖁᔨᓪᓗᑎᒃ 
ᐊᒥᐊᑯᖏᓐᓂᒃ ᓇᑖᕐᓇᒃᑕᐅᔪᓐᓇᕐᓂᖏᓐᓂᒃ ᓱᓕ ᑕᐅᕙᖓᑦ ᑲᖏᖅᑐᓗᐊᓂᒃ ᐊᐅᓚᑦᑎᕕᐅᕙᖕᓂᖓᓂᒃ, ᒪᓕᒃᑕᐅᓗᑎᒃ 
ᒪᓕᖁᔭᐅᓯᒪᔪᑦ ᑕᐃᑯᓇ ᓄᓇᕗᒻᒥ ᓄᓇᑕᕈᑎᑎᒍᑦ.  

ᓴᓂᕐᕙᐃᕕᐅᓂᐊᓕᕈᑎᒃ ᐊᐃᑦᑐᓯᐊᒃᓴᕆᔭᐅᓂᐊᖅᑐᓂᒃ ᐊᒥᐊᑯᖏᓐᓂᒃ, ᐅᒪᔪᓕᕆᔨᕐᔪᐊᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑦ 
ᖃᓄᑎᒋ ᐊᖑᓇᓱᒃᕕᐅᓯᒪᖕᒪᖓᑕ ᑕᐃᒪᖓᑦ ᑕᐃᒃᑯᐊ ᑕᒪᕐᒥᒃ ᑲᑎᓪᓗᒋᑦ ᐊᖑᓇᓱᒍᓐᓇᖅᑎᑕᐅᓂᖏᓐᓂᒃ ᐊᒻᒪᓗ ᑕᐃᒃᑯᓂᖓ 
ᐃᓄᖕᓄᑦ ᐃᓄᔾᔪᑎᒃᓴᖏᓐᓂᑦ ᐱᔭᐅᔪᓐᓇᕐᓂᖏᑦ ᐊᕿᐅᒪᔭᐅᓕᖅᑐᓂᒃ. ᐃᒃᐱᒋᔭᐅᑕᐃᓕᒪᔭᕆᐊᖃᖏᓐᓂᕗᑦ ᑕᐃᒃᑯᐊ 
(ᖁᔭᓇᖅᑕᐅᔪᓐᓇᖏᓂᖏᓐᓄᑦ) ᒪᓕᒐᐃᑦ ᐱᔾᔪᑎᓕᑦ ᖃᓄᐃᓕᖓᓂᖏᓐᓂᒃ ᓯᕗᓪᓕᐅᔾᔭᐅᑎᑕᐅᓂᖏᑦ ᑕᒪᒃᑯᓇᖓᑦ 
ᓴᓂᕐᕙᐃᕕᐅᔪᓐᓇᕐᓂᖏᓐᓂᒃ ᐊᒥᐊᒃᑯᓂᒃ ᐅᖃᐅᓯᐅᔪᑦ ᖁᓚᓂ, ᐊᖑᓇᓱᒡᕕᐅᖃᑦᑕᕐᓂᖏᑦ ᑎᑎᖃᖁᑎᒋᔭᐅᔪᓂᒃ ᑐᑭᓯᔭᐅᓯᒪᔪᑦ 
ᓇᓗᓇᐃᔭᐃᓯᒪᒐᒥᒃ ᑕᐃᒪᖓᓂᒃ ᐱᒋᐊᓚᐅᕐᓂᖓᓂᒃ ᑕᒪᓂᐅᓇᓱᒋᔭᐅᔪᖅ ᐊᕐᕋᒍᒥᒃ 2009−ᒥ, ᑕᒪᐃᓐᓂ ᐊᒥᐊᑯᖏᓐᓂᒃ  
ᐊᖑᓇᓱᒃᑕᐅᓯᒪᓂᑯᕗᑦ ᑕᐃᒃᑯᑎᒍᓇ ᑭᓇᐅᔭᓕᐅᕈᑎᒃᓴᕆᔭᐅᔪᓐᓇᕐᓂᕐᒧᑦ ᐃᒪᕐᒥᐅᑕᖅᓯᐅᕈᓐᓇᐅᑎᓕᖕᓄᑦ (ᐱᔪᓐᓇᐅᑎᓕᖕᓄᑦ) 
ᓚᐃᓴᖃᖅᑐᓄᑦ ᑐᓂᔭᐅᓯᒪᓗᑎᒃ ᐃᒪᕐᒥᐅᑕᓕᕆᔨᒃᑯᓐᓂᖓᖅᑐᓂᒃ ᑲᓇᑕᒥ ᑕᐃᑯᓄᖓ ᖃᖏᑐᖓᓂᒃ ᐃᖃᓗᒃᓯᐅᖅᑎᑦᑯᑦ 
ᓕᒥᑎᑦᑯᑦ ᑲᒻᐸᓂᖓᓄᑦ ᐸᓐᓂᑐᕐᒥ ᐃᓄᓐᓄᑦ ᓇᖕᒥᓂᖃᕐᕕᐅᖃᑕᐅᖕᒥᔪᒥᒃ ᐃᓄᖕᓂᒃ, ᐊᒻᒪᓗ ᐸᓐᓂᑐᑉ ᐅᒪᔪᕐᓂᐊᑎᑦ 
ᑲᑐᔾᔨᖃᑎᒌᖏᓐᓄᑦ ᐊᒻᒪᓗ ᐃᓄᖕᓄᑦ ᓇᖕᒥᓂᕆᔭᐅᖃᑕᐅᔪᒧᑦ ᐸᓐᓂᑐᕐᒥ ᐃᓄᖕᓄᑦ ᑯᐊᐸᒃᑯᓐᓄᑦ.  

ᑲᖏᖅᑐᖓᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᑦ ᓇᒪᒃᑐᔭᖅᐳᖅ ᖃᓄᐃᑦᑐᓂᖏᓐᓂ ᑭᓇᐅᔭᓕᐅᖅᑎᐅᖃᑕᐅᒐᓱᐊᖅᑎᐅᓂᖏᓐᓂ 
ᑐᓂᔭᐅᔪᓐᓇᕐᒪᒪᑕ ᐊᒥᐊᒃᑯᔭᐅᓯᒪᔪᓂᒃ ᐱᓇᓱᒃᑲᓐᓂᒐᒃᓴᓂᒃ ᒪᓕᒃᑕᐅᓪᓗᑎᒃ ᒪᓕᒐᐃᑦ ᐃᓗᓕᖏᑦ 5.6.31 ᓄᓇᕗᒻᒥ 
ᐊᖏᕈᑎᖏᓂᑐᑦ. 

ᖃᐅᔨᒪᔭᐅᖏᑦᑐᖅ ᓱᓕ ᐅᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᑦᑎᓄᑦ ᐊᓯᖏᑦ ᐸᓐᓂᑐᕐᒥᐅᑦ ᐃᓄᐃᑦ ᐱᓇᓱᖃᑕᐅᔪᒪᒻᒪᖓᑕ ᓱᓕ 
ᐊᒥᐊᑯᖏᓐᓂᒃ ᐃᖕᒥᓄᑦ ᓂᕿᒃᓴᒥᓄᑦ, ᐅᕝᕙᓗᓐᓂᑦ ᐊᓯᖏᑦᑕᐅᖅ ᑭᓇᐅᔭᓕᐅᕈᑎᖃᓱᑦ ᓇᖕᒥᒥᓂᓕᑦ ᐃᓚᐅᔪᒪᓂᐊᕐᒪᖓᑕ 
ᐅᒪᔪᕐᓯᐅᖃᑕᐅᔪᓐᓇᕐᓂᖅ  ᐊᒥᐊᑯᖏᓐᓂᒃ. ᑭᓯᐊᓂᓕᑕᐅᖅ ᑲᑎᒪᔨᑦ ᓱᓕ ᐃᓕᑕᕆᔭᐅᓯᒪᔪᒃᑯᑦ ᑐᒃᓯᕋᖅᓯᒪᖏᑦᑐᑦ ᓱᓕ 
ᐊᓯᖏᓐᓂᒃ ᐸᓐᓂᑐᕐᒥᐅᑕᐅᖃᑕᐅᔪᓂᒃ ᐃᓚᐅᔪᒪᓂᐊᖅᑐᓂᒃ ᐱᓇᓱᒍᓐᓇᕐᓂᖅ  ᐊᒥᐊᑯᖏᓐᓂᒃ 
ᓇᑖᕐᓇᖕᓂᐊᖅᑕᐅᔪᓐᓇᕐᓂᖏᓐᓂᒃ. 

ᐃᖃᓇᐃᔭᖅᑎᓄᑦ ᐊᑐᓕᖁᔭᓕᐊᑦ 

ᑲᑎᒪᔨᑦ ᖃᓄᑐᐃᓐᓇᖅ ᐃᓱᒪᓕᐅᕈᑎᖃᕈᓐᓇᖅᐳᑦ ᑐᑭᓕᐅᑦᑎᐊᕐᓂᐊᕋᓱᒋᔭᒥᓂᒃ ᒪᓕᒡᓗᑎᒃ, ᑲᑎᒪᔨᓪᓗ ᑐᓴᕐᕕᖃᕈᒪᔪᓐᓇᕐᒥᒃ 
ᓴᕿᑎᑦᑎᖁᔨᔪᓐᓇᕐᓂᖅ ᑐᑭᔭᐅᑦᑎᐊᕈᑎᒃᓴᓂᒃ ᑲᑎᒪᓂᕆᓇᓱᕆᔭᖏᓐᓂᒃ ᑲᑎᒪᓕᕈᑎᒃ ᐃᓱᒪᒋᔭᖏᓂᒃ ᐊᑐᑎᖃᕈᓐᓇᕐᓂᖏᓐᓂᒃ. 
ᑐᖓᕕᐅᓗᑎᒃ ᖁᓚᓂ ᑐᑭᓯᓂᐊᕈᑎᒃᓴᓂᒃᑕᐅᓯᒪᓕᖅᑐᑦ, ᐊᐅᒪᔪᓕᕆᔨᕐᔪᐊᒃᑯᑦ ᐃᖃᓇᐃᔭᖅᑎᖏᑦ ᐊᑕᓂ ᑎᑎᕋᖅᓯᒪᔪᓂᒃ 
ᐊᑐᖁᔨᓄᑦ ᐃᓱᒪᓕᐅᕈᑕᐅᔪᓐᓇᕐᓂᖅ ᑲᑎᒪᔨᓄᑦ.  

1. ᐊᐃᑦᑐᓯᐊᒃᓴᖏᓐᓂᒃ ᓴᓂᕐᕙᖅᑕᐅᔪᒃᓴᐃᑦ ᐊᒥᐊᑯᖏᑦ ᐅᖁᒪᐃᓐᓂᓕᑦ 505.6 ᑕᓐᓯᓂᒃ ᑐᓂᔭᐅᖁᓪᓗᒋᑦ 
ᐅᒪᔪᕐᓂᐊᖅᑕᐅᔪᓐᓇᕐᓂᖅ ᐃᑲᔪᑕᐅᓗᑎᒃ ᑕᐃᒃᑯᓄᖓ  ᑲᖏᖅᑐᐊᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᓐᓄᑦ ᑐᓂᔭᐅᓗᑎᒃ 

ᐅᕝᕙᓗᓐᓂᑦ, 
 

2. ᐱᕕᒃᓴᖃᖅᑎᑦᑎᓗᑎᒃ 30−ᓂᒃ ᐅᓪᓗᓂᒃ ᑕᐃᒃᑯᓇᖓ ᓇᖕᒥᓂᖃᖃᑕᐅᔪᓂᒃ ᐃᓄᖕᓂᒃ ᐃᓚᐅᔪᓐᓇᕐᓂᖅ 
ᖃᓄᐃᑐᑐᐃᓐᓇᕐᓂᒃ ᑐᒃᓯᕋᐅᑎᓂᒃ ᖃᐃᑦᑎᔪᓐᓇᕐᓂᖅ ᐱᖃᑕᐅᔪᓐᓇᕐᓂᖏᓐᓂᒃ ᐊᒥᐊᑯᖏᓐᓂᒃ 
ᐊᐃᑐᓯᐊᖅᑕᐅᔪᓐᓇᖅᑐᓂᒃ ᐱᔾᔪᑎᓕᖕᓂᒃ ᐊᓯᐊᒍᓗᓐᓂᑦ ᓴᕿᑎᑦᑎᔪᓐᓇᕐᓂᖏᓂᒃ ᖃᓄᑐᐃᓐᓇᖅ ᐃᓱᒪᓕᑎᒋᔭᖏᓐᓂᒃ 
ᓇᒻᒪᒃᓴᖏᓐᓂᕐᒥᓂᒡᓗᓐᓂᑦ ᐊᑐᖅᑕᐅᔪᒪᓂᖏᓐᓂᒃ ᖃᓄᐃᓕᖓᖁᔨᓂᖅ ᐊᐃᑦᑐᓯᐊᖅᑕᖅᑎᑕᐅᓂᐊᖅᑐᓂᒃ 
ᐊᒥᐊᑯᖏᓐᓂᒃ ᑐᓂᔭᐅᓇᔭᖅᑐᓂᒃ ᑲᖏᖅᑐᐊᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᖏᓐᓄᑦ, ᐊᒻᒪᓗ: 
 

a. ᐊᒥᐊᑯᖏᓐᓂᒃ, ᑐᒃᓯᕋᐅᑎᓂᒃ ᐃᓚᐅᔪᒪᓂᕐᒧᑦ ᐊᐃᑦᑐᓯᐊᖅᑕᖃᑕᐅᔪᒪᓂᖅ ᐊᒥᐊᒃᑯᖏᓐᓂᒃ 
ᖃᐃᑎᔪᖃᖏᑯᓂ, ᐅᕝᕙᓗᓐᓂᑦ ᐃᓱᒪᓗᑕᐅᔪᓂᒃ ᓇᒻᒪᒋᔭᐅᖏᓂᒡᓗᓐᓂᑦ ᖃᐃᑦᑎᓯᒪᔪᖃᖏᐸᑦ 
ᑐᓂᔭᐅᔪᒪᓂᖏᓐᓂᒃ ᐱᔾᔪᑕᐅᓗᑎᒃ ᐊᒥᐊᑯᖏᓐᓂᒃ ᑲᖏᖅᑐᐊᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᖏᓐᓄᑦ, 
ᐃᓚᒋᔭᐅᖃᑕᐅᔪᓂᒃ ᑐᑭᓯᓂᐊᕐᕕᐅᔪᓐᓇᕐᓂᖏᓐᓂᒃ ᐃᓄᖕᓂᒃ ᐃᓱᓕᑉᐸᑦ,  ᐊᐃᑦᑐᓯᐊᒃᓴᖏᓐᓂᒃ 
ᓴᓂᕐᕙᖅᑕᐅᔪᒃᓴᒪᑦ ᐊᒥᐊᑯᖏᑦ ᐅᖁᒪᐃᓐᓂᓕᑦ 505.6 ᑕᓐᓯᓂᒃ1 ᑐᓂᔭᐅᔪᓐᓇᕐᓂᖏᑦ ᑐᓂᔭᐅᓂᐊᓕᖅᐳᑦ 
ᑕᐃᒃᑯᓄᖓ ᑲᖏᖅᑐᐊᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᖏᓐᓄᑦ,. 

 
ᐅᕝᕙᓗᓐᓂᑦ,  

 
b. ᑐᒃᓯᕋᖅᓯᒪᔪᖃᖅᐸᑦ ᐃᓚᐅᔪᒪᓂᖅ ᑐᓂᔭᐅᓂᖏᓐᓂ ᐊᒥᐊᒃᑯᓂᒃ ᐱᓇᓱᒍᒪᓂᖅ, ᐃᓱᒪᓗᑕᐅᔪᓪᓗᓐᓂᑦ 

ᓇᒪᒃᓴᖏᓂᕐᒥᒡᓗᓐᓂᑦ  ᑐᓂᔭᐅᒍᑦᑕ ᐊᒥᐊᑯᓕᒪᖏᓐᓂᒃ ᑕᐃᒃᑯᓄᖓ ᑐᓂᔭᐅᓯᒪᓂᖏᓐᓂᒃ ᑕᒪᐃᓐᓂᒃ 
ᑲᖏᖅᑐᐊᓂ ᐃᖃᓗᒃᓯᐅᖅᑎᑦ ᓕᒥᑎᑦᑯᖏᓐᓄᑦ, ᑕᒪᓂ ᐃᓄᐃᑦ ᐊᓯᖏᓐᓂᒃᑕᐅᖅ 
ᑐᑭᓯᓂᐅᕐᕕᐅᑎᑕᐅᓂᖏᓐᓂᒃ ᐊᑯᓂᐅᖃᕐᕕᖓᑕ ᒪᓕᒃᑐᓂᒃ ᑭᐅᓯᒪᓪᓗᑎᒃ ᐅᕙᑎᓐᓄᑦ ᐊᐱᖁᑕᐅᓂᖏᑦ 
ᑐᓂᔭᐅᓂᐊᖅᐳᑦ ᐃᓱᒪᓗᑕᐅᓂᖏᑦ ᓴᓂᕐᕙᐃᕕᐅᓂᖏᓐᓂᒃ ᐊᒥᐊᒃᑯᖏᓐᓂᒃ ᑲᑎᒪᔾᔪᑎᒃᓴᓂᒃᑕᐅᖓᕐᓂᐊᕐᒪᑕ 
ᑭᖑᓂᐊᒍᑦ ᑲᑎᒪᔨᑦ ᑲᑎᒪᔪᒪᓕᕐᒥᒍᑎᒃ ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᖓᓂᕐᐊᕐᒪᑕ ᑕᐃᑲᓂ ᑲᑎᒪᓕᕈᑎᒃ. 

 
ᑎᑎᕋᖅᑕᐅᔪᑦ ᐅᒧᖓ:   ᑕᓂᔅ ᐃᓐᑎᓗ, ᐅᒪᔪᓕᕆᔨᕐᔪᐊᒃᑯᑦ 
ᕿᒥᕐᕈᐊᖅᑕᐅᓯᒪᓪᓗᑎᒃ ᐅᒧᖓ:  ᔭᓴᓐ ᐊᕿᐊᕈᖅ, ᐅᒪᔪᓕᕆᔨᕐᔪᐊᒃᑯᑦ; ᓴᑎᑦ ᑎᒻ, ᒪᓕᒐᓕᕆᔨᖓᑦ  
ᐅᓪᓗᒥ:    ᔪᓐ 09, 2026  

 
1 ᑕᐃᑯᐊ ᐊᒥᒃᑯᐃᑦ  ᐱᓇᓱᒡᕕᐅᔪᓐᓇᕐᓂᖏᑦ ᐃᒪᐃᓕᖓᓕᕋᔭᖅᑐᑦ 505.6 ᑕᓐᓯᓂᒃ ᐅᖁᒪᐃᓂᖃᓕᕈᓐᓇᕐᓂᖅ ᑕᒪᐃᓐᓂᒃ ᑲᑎᓗᒋᑦ 
ᐊᖑᓇᓱᒃᑕᐅᔪᓐᓇᕐᓂᖏᓄᑦ ᑐᒃᓯᕋᐅᓯᐊᖏᑦ ᐊᖏᕈᑕᐅᒍᑎᒃ. 


